
	Նախագծով առաջարկվում է 1206 «Սոցիալական պաշտպանության համակարգի բարեփոխումներ» ծրագրի 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառման համար նախատեսված միջոցներից վերաբաշխել 16,000.0 հազար դրամ (վարկային միջոցներից` 10,000․0 հազար դրամ,   իսկ համաֆինանսավորման միջոցներից՝ 6,000․0 հազար)՝ 11001 «Համաշխարհային բանկի աջակցությամբ իրականացվող սոցիալական պաշտպանության ոլորտի վարչարարության երկրորդ ծրագիր» միջոցառմանը՝ 2 անհատ խորհրդատուների և խորհրդատվական ծառայություններ մատուցող 1 կազմակերպության ծառայությունների դիմաց վճարելու համար։ 

Նախագծով առաջարկվող փոփոխությունների կապակցությամբ հայտնում ենք, որ ՀՀ 2024թ. պետական բյուջեով խորհրդատուների վճարման համար հաստատված ֆոնդը՝ 37,000.0 հազար ՀՀ դրամը (30,730.0 հազար ՀՀ դրամ վարկային միջոց, իսկ 6,270․0 հազար դրամը՝ ՀՀ համաֆինանսավորման մասով) նախատեսված է եղել 8 անհատ խորհրդատուների համար, ինչպես նաև ծրագրի շրջանակներում ներգրավված խորհրդատվական ծառայություններ մատուցող 1 կազմակերպությանը մատուցած ծառայությունների դիմաց վճարելու համար։ Նշենք, որ 2024թ-ի ՀՀ պետական բյուջեի նախագծի քննարկումների ընթացքում Ձեր կողմից ներկայացված հայտի հիման վրա նշված գումարն ամբողջությամբ ընդունվել է:
Հետևաբար պարզաբանված չէ, թե ինչո՞վ է պայմանավորված ևս 2 նոր խորհրդատուների և խորհրդատվական ծառայություններ մատուցող 1 կազմակերպության ներգրավվումը ծրագրի ավարտի նախաշեմին, ինչպես նաև կցված չեն լրացուցիչ պահանջի համապատասխան հիմքերն ու հաշվարկ-հիմնավորումները, հաշվի առնելով նաև այն հանգամանքը, որ վարկային միջոցներով նախատեսված 15 ավտոմեքենաների ձեռք բերումը դեռևս չի իրականացվել: 
	Չի ընդունվել, մասնավորապես հայտի ներկայացման ժամանակ նախատեսվում էր մեկ խորհրդատվական ծառայություններ մատուցող կազմակերպությանը վճարել մինչև տարեվերջ, սակայն աշխատանքների հանձնման-ընդունման գործընթացը և վճարումը տեղափոխվել է 2024 թվական: Միաժամանակ, հայտնում ենք, որ նշված համաֆինանսավորման գումարը և անհատ խորհրդատուներին վճարվելիք գումարը ի սկզբանե անհամաչափ է բաշխվել, ներկայացվել է այլ բաշխվածություն, հաստատվել է մեկ այլը:

Հարկ է նշել նաև, որ հայտի ներկայացման ժամանակ ենթադրվում էր, որ այդ 2 անհատ խորհրդատուների կողմից մատուցվող ծառայությունների անհրաժեշտությունը 2024թվականին էլ չի լինի, սակայն աշխատանքների ձգձգման և նոր բնույթի աշխատանքերի ի հայտ գալով պայմանավորված 2 անհատ խորհրդատուների ներգրավման անհրաժեշտություն առաջացավ: 


	Ելնելով վերոգրյալից՝ առաջարկում ենք Նախագծին անդրադառնալ 1206 «Սոցիալական պաշտպանության համակարգի բարեփոխումներ» ծրագրի 32002 «Համաշխարհային բանկի աջակցությամբ իրականացվող Սոցիալական պաշտպանության վարչարարության երկրորդ ծրագրի շրջանակներում սարքավորումների, ծրագրային ապահովման և աշխատանքային միջավայրի արդիականացում» միջոցառմամբ նախատեսված 15 ավտոմեքենաները գնելուց, գնման արդյունքում առկա տնտեսումն արձանագրելուց և վերը նշված հիմնավորումներն ու տեղեկատվությունը ներկայացնելուց հետո:


	Ընդունվել է ի գիտություն, միաժամանակ հայտնում ենք, որ ավտոմեքենաների գնման մրցույթները մեծամասամբ ավարտվել են և տնտեսումներն արդեն տեսանելի:  

	Միաժամանակ տեղեկացնում ենք, որ Նախագծին կից Հավելված N 4-ը անհրաժեշտ է ներկայացնել ՀՀ 2024թ. պետական բյուջեով սահմանված ձևաչափով՝ ավելացնել նվազեցվող միջոցառման գծով համապատասխան աղյուսակը:

	Ընդունվել է ի գիտություն, ավելացվել է նախագծի հավելվածում:


